
നക്ഷത്രചിഹ്നമിട്ട ചോദ്യം നം. 65 09-10-2024 - ൽ മറുപടിയ്ക്

മനുഷ്യ-വന്യജീവി സംഘർഷങ്ങൾ

ചോദ്യം ഉത്തരം

ശ്രീ. ടി. സിദ്ദിഖ്,
ശ്രീ. സണ്ണി ജോസഫ് ,

ഡോ. മാത്യു കുഴല്‍നാടൻ,
ശ്രീ. സനീഷ്‍കുമാര്‍ ജോസഫ്

ശ്രീ. എ. കെ. ശശീന്ദ്രൻ

(വനം-വന്യജീവി വകുപ്പ് മന്ത്രി)

(എ)
സംസ്ഥാനത്ത് മനുഷ്യ-വന്യജീവി സംഘർഷങ്ങൾ

നിരന്തരം ആവർത്തിക്കപ്പെടുന്നത് ഗൗരവത്തോടെ

കാണുന്നുണ്ടോ; പ്രസ്തുത സംഘർഷങ്ങൾ

ഒഴിവാക്കുന്നതിന് ഫലപ്രദമായ നടപടി

സ്വീകരിക്കാത്തതിന്റെ കാരണം വ്യക്തമാക്കുമോ;

(എ) ഗൗരവത്തോടെയാണ് കാണുന്നുണ്ട്

    സംസ്ഥാനത്തെ മനുഷ്യ-വന്യമൃഗ സംഘർഷം

 ലഘൂകരിക്കുന്നതിന് ഫലപ്രദമായ എല്ലാ നടപടികളും

വനം വകുപ്പും സർക്കാരും സ്വീകരിച്ചു വരുന്നുണ്ട്.
ഇതുമായി ബന്ധപ്പെട്ടു സ്വീകരിച്ച നടപടികൾ

അനുബന്ധമായി ചേർക്കുന്നു.

(ബി) മനുഷ്യ-വന്യജീവി സംഘർഷങ്ങളിൽ

പരിക്കേറ്റവർക്കും മരണപ്പെട്ടവരുടെ കുടുംബങ്ങൾക്കും

നഷ്ടപരിഹാരം അനുവദിക്കുന്നതിനുള്ള

നടപടിക്രമങ്ങൾ ലഘൂകരിക്കുന്നതിനും

വനാതിർത്തിയിലെ ജനവാസ മേഖലയിലുള്ളവർക്ക്

പ്രത്യേക ഇൻഷുറൻസ് പരിരക്ഷ

ഏർപ്പെടുത്തുന്നതിനും നടപടി സ്വീകരിക്കുമോയെന്ന്

വ്യക്തമാക്കുമോ;

(ബി) മനുഷ്യ-വന്യജീവി സംഘർഷങ്ങളിൽ പരിക്കേറ്റ‐
വർക്കും മരണപ്പെട്ടവരുടെ കുടുംബങ്ങൾക്കും നഷ്ടപരി‐
ഹാരം അനുവദിക്കുന്നതിനുള്ള നടപടിക്രമങ്ങൾ

ലഘൂകരിക്കുന്നതിനായി അപേക്ഷകൾ ഇ-ഡിസ്ട്രിക്ട്

പോർട്ടൽ മുഖേന സമർപ്പിക്കുന്നതിനുള്ള സൗകര്യം

ഏർപ്പെടുത്തിയിട്ടുണ്ട്. വന്യജീവികൾ മൂലം

പരിക്കേൽക്കുന്നവർക്ക് ചികിത്സാർത്ഥം ചെലവായ

തുക അനുവദിച്ചിരുന്നത് കേരള സർക്കാർ

സർവ്വീസിലെ സിവിൽ സർജൻ റാങ്കിൽ കുറയാത്ത

മെഡിക്കൽ ഓഫീസർ നൽകുന്ന

സാക്ഷ്യപത്രത്തിന്റെ അടിസ്ഥാനത്തിലായിരുന്നു.
സർക്കാർ ഉത്തരവ് (കൈ) നം.16/2023/വനം

തീയതി 12.06.2023 പ്രകാരം അപേക്ഷകന്റെ രണ്ട്

ലക്ഷം രൂപ വരെയുളള ചികിത്സാ ചെലവുകൾ പരിക്ക്

പറ്റിയ വ്യക്തിയെ ചികിത്സിച്ച രജിസ്റ്റേർഡ്

മെഡിക്കൽ പ്രാക്ടീഷണർ അല്ലെങ്കിൽ കേരള

സർക്കാർ സർവ്വീസിലെ മെഡിക്കൽ ഓഫീസർ

സാക്ഷ്യപ്പെടുത്തുകയും രണ്ട് ലക്ഷം രൂപയ്ക്ക് മുകളിലുളള

ചികിത്സാചെലവ് നിർദ്ദിഷ്ട ആവശ്യത്തിനായി

നിയോഗിക്കപ്പെട്ട കേരള സർക്കാർ സർവ്വീസിലെ

മെഡിക്കൽ ഓഫീസർ സാക്ഷ്യപ്പെടുത്തുകയും വേണം

എന്ന് വ്യവസ്ഥ ചെയ്ത് ലഘൂകരിച്ചിട്ടുണ്ട്. മനുഷ്യ-
വന്യജീവി സംഘർഷത്തിൽ മരണപ്പെട്ടവരുടെ

ആശ്രിതർക്ക് 1980 ലെ ‘കേരള റൂൾസ് ഫോർ

പേയ്മെൻറ് ഓഫ് കോമ്പൻസേഷൻ റ്റു വിക്റ്റിംസ് ഓഫ്

അറ്റാക്ക് ബൈ വൈൽഡ് ആനിമൽസ്’ ചട്ടങ്ങളുടെ

അടിസ്ഥാനത്തിൽ കാലാകാലങ്ങളിൽ സർക്കാർ

പുറപ്പെടുവിക്കുന്ന ഉത്തരവുകളനുസരിച്ച്

നഷ്ടപരിഹാരം അനുവദിച്ച് വരുന്നു. കൂടാതെ

സർക്കാർ ഉത്തരവ് GO(Ms) No.  12/95/F&WLD
തീയതി 14-03-1995 പ്രകാരം 01-04-1995 മുതൽ

കേരളത്തിലെ വനത്തിനുള്ളിലും വനാതിർത്തികളിലും

താമസിക്കുന്ന പട്ടികജാതി/ പട്ടികവർഗ്ഗ

വിഭാഗക്കാർക്കും വനത്തിനോടു ചേർന്ന് താമസിക്കുന്ന

ഇതര വിഭാഗക്കാർക്കുമായി “Personal Accident
Insurance Scheme for SC/ST & other living in
and around to the forests” എന്ന പേരിൽ ഒരു

ഇൻഷുറൻസ് പദ്ധതി വനം വകുപ്പ് നടപ്പാക്കി വരുന്നു.

(സി)

വനാതിർത്തിക്കടുത്ത് ജനവാസമേഖലയിൽ എത്തുന്ന

വന്യമൃഗങ്ങളുടെ പുനരധിവാസത്തിനായി പ്രത്യേക

കർമ്മപദ്ധതി ആവിഷ്കരിച്ച് നടപ്പാക്കുമോ; വിശദാംശം

ലഭ്യമാക്കുമോ?

(സി) ജനവാസമേഖലയിൽ എത്തുന്ന വന്യമൃഗങ്ങളെ

ഉടനടി തിരികെ കാട്ടിലേക്ക് തുരത്തുവാൻ പ്രത്യേക

വാച്ചർമാരുടെ സേവനവും റാപിഡ് റെസ്പോൺസ്

ടീമിന്റെ സേവനവും ലഭ്യമാക്കിവരുന്നു. പരിക്കോ മറ്റ്

അസുഖങ്ങൾ കാരണമോ അവശരായിട്ടുള്ള മൃഗങ്ങ‐
ളുടെ കാര്യത്തിലും ഫോറസ്റ്റ് വെറ്ററിനറി ഓഫീസറുടെ

നേതൃത്വത്തിലും നിർദ്ദേശത്തിലും മതിയായ ചികിത്സ

ഉറപ്പ് വരുത്താറുണ്ട്. ആവശ്യമെങ്കിൽ ഇത്തരം

മൃഗങ്ങളെ സുരക്ഷിതമായി പിടികൂടി വിദഗ്ദ്ധ ചികിത്സാ

സൗകര്യമുള്ളയിടങ്ങളിൽ എത്തിച്ചു പരിചരിച്ചു

ആരോഗ്യം വീണ്ടെടുക്കുമ്പോൾ അനുയോജ്യമായ

ആവാസ വ്യവസ്ഥയിലേക്ക് തിരികെ വിടാറുണ്ട്.
ജനവാസമേഖലകളിൽ സംഘർഷ

സാഹചര്യങ്ങളിൽ റെസ്ക്യൂ ചെയ്യപ്പെടുന്ന

വന്യജീവികളുടെ ചികിത്സയ്ക്കും

പുനഃരധിവാസത്തിനുമായി വിവിധ സംവിധാനങ്ങൾ

കോട്ടൂർ ആനത്താവളം, പുത്തൂർ സുവോളജിക്കൽ

പാർക്ക്, മുത്തങ്ങ ആനിമൽ ഹോസ്പൈസ് സെന്റർ

തുടങ്ങിയ ഇടങ്ങളിൽ ഏർപ്പെടുത്തിയിട്ടുണ്ട്. അപകട‐
കാരികളോ പരിക്കു പറ്റിയതോ ആയ മൃഗങ്ങളെ

ആവശ്യമെങ്കിൽ ചീഫ് വൈൽഡ് ലൈഫ് വാർഡന്റെ

അനുമതിയോടെ കൂട് വച്ചു പിടിക്കുകയോ അതിനു

സാധിക്കാത്ത പക്ഷം മയക്കുവെടിവെച്ചു പിടിക്കുകയോ

ചെയ്ത്, ആരോഗ്യസ്ഥിതി പരിശോധിച്ചു ചികിത്സ

നൽകി അനുയോജ്യമായ ആവാസ വ്യവസ്ഥയി‐
ലേക്ക് തിരികെ വിടാറുമുണ്ട്.

സെക്ഷൻ ഓഫീസർ

